
小歛布絞。縮者一。横者三。君錦衾。大夫縞衾。士緇

衾。皆一衣。十有九稱。君陳衣于序東。大夫士陳衣

于房中。皆西領北上。絞紟不在列〈。鄭玄注絞。既歛所用束堅之者。縮。從〉

〈也。衣十有九。稱。法天地之終數也。士䘮禮。小歛陳衣於房中。南領西上。與大夫異。今此同亦盖天子之士也。絞紟不在列。以其不成稱不連。數也。小。〉

〈歛無紟。因絞不在列見之也。或曰。縮者二。陸德明音義絞。户交反。後同。縮所六反。縞。古老反。稱。尺證反。杜預云。衣單複具曰。稱。後放此。紟。其鴆反。後〉

〈皆同。從。足容反。數。色主反。見。賢遍反。孔頴達䟽小。歛至在列。　正義曰。此以下至絺綌紵不入廣明君大夫士亦小。歛大。歛及禭所用之衣。并所陳〉

〈之處。各隨文解之。此一經明小歛之衣。布絞縮者一横者三者。以布為絞。縮。從。也。謂從。者一幅。竪置於尸下。横者三幅。亦在尸下。從者在横者之〉

〈上。每幅之末。析為三片。以結束為便也。　君錦衾。大夫縞衾。士緇衾。皆一者。謂大夫士等。各用一衾。故云皆一。舒衾於此絞上。　衣十有九稱者。君〉

〈大夫士同用十九稱衣布於衾上然後舉尸於衣上。屈衣裹又屈衾裹之。然後以絞束之。　君陳衣于序東大夫士陳衣于房中者。謂將小。歛陳衣〉

〈也。房中者。東房也。大夫士唯有東房故也。　絞衾不在列者。謂不在十九稱之列。不入數也。小歛未有紟。因絞不在列。而言紟耳。　注衣十至之也。〉

〈正義曰。衣十有九稱法天地之終數者。案易繫辭云。天一。地二。天三。地四。天五。地六。天七。地八。天九。地十。天數終於九也。地數終於十也。人既終。〉


〈故云以天地終數歛衣之也。云亦盖天子之士者。以前文士沐梁與士䘮禮不同。已云此盖天子之士。此經陳衣與士䘮禮衣不同。故云亦蓋天子〉

